
                                                                  Хашимова Лилия — 6 класс
                                                                                          Ана күңеле мәңге күләгәсез

      Ана күңеле мәңге бозланмый

                                                                             Кирәк икән ул баласы өчен

                                                                             Яшьлеген дә, саулыгын да

                                                                              Гомерен дә хәтта кызганмый.

        Ана – бөек исем, ата да, әби-бабай да... Аларның һәрберсен бик каты яратасың, еракларга киткәч сагынасың, кадерлисең, исән вакытларында хөрмәтеңне күрсәтеп каласың килә. Шулай да аналардан да газизрәк кем бар икән? Аларның кадерен үсә төшкән саен ныграк аңлыйсың.  

       Ана - бөек исем. Әгәр алай булмаса, һәр шагыйрь, һәр әдип үз әниләре хакында иң җылы сүзләрне язып калдырыр идемени?! Хатын-кызларның һәрберсе я әни, я әле әни булачак. Аларның төннәре йокысыз, көннәре эштә үтәр. Балаларына хәсрәт килсә дә, иң элек алар йөрәген теткәләр.

        Адәм баласы, туып, кешеләр белән аралаша башлау белән үзенә дус таба. Ул үзенең дусты белән гомере буе бергә була, нинди генә авырлыклар килсә дә ташламый.

        Минем дә дусларым бар, әмма иң якыны, сердәшчем – ул минем әнием. Мин аңа үземнең бөтен серләремне сөйлим. Ул һәрвакыт үзенең киңәшләре белән ярдәм итә. Кирәк чакта кырыс та була белә.

       Минемчә, дөньяда әнидән дә яхшырак дус юк. Якын дуслар сине авыр вакытта яклый да алмаска мөмкиннәр, ә әни кеше үзенең баласы өчен барысын да эшли. Бәгырь җимешен ул бервакытта да ялгызын калдырмый. 
          Безне әни башлаган эшне ахырга җиткерергә һәм шул ук вакытта игелекле, ярдәмчел, инсафлы булырга, әти-әни, туганнар хакын хакларга өйрәтә.
         Минем әнидән дә матур кеше юк! Минем әнидән дә акыллы кеше юк! Шулай булгач, аны ничек яратмыйсың?!


Әнием... Аның чәчләре язгы үлән кебек йомшак. Аның тавышы язгы җил кебек назлы. Аның күзләре йолдызлар кебек серле. Аның йөрәге кояш кебек кайнар. 

        Минем горурлыгым - әнием. Ул  мәктәптә тәрбияче булып эшли. Исеме дә үзенә туры килеп тора – Ләлә. Ул авырлыкларга бирешмичә, безне тәрбияләүгә бөтен көчен биреп тырыша. Әнием үзенең сабырлыгы, мәрхәмәтлелеге, тырышлыгы, ачык йөзлелеге белән аерылып тора. Буш вакытларым булса, мин әнием янында булырга тырышам. Бу дөньда бөтен кешеләр дә үзләренең әниләре белән дус булсыннар иде. 
        Гаиләң, әти-әниең, туганнарың булу - зур бәхет ул. Минем башкаларга да гаилә бәхете, сәламәтлек телисем килә.
Әниләрнең күңелләре нечкә, 

Әздән генә уала.

Күңелләрен рәнҗетмичә яшик, 

Мәрхәмәтле булыйк анага!
